
Umi Edemede

Ka Naijiria nwerechara onwe ya n’afo 1960, olileanya otutu
umuamala ya bu na ihe ga-adizi mma. Mana ka oge na-aga, a
choputara na ihe na-akawanye njo. Usoro ochichi di iche iche
daputara. Ndi ami na ndi nkiti achiala mana onodu gara
n’ihu na-akawanye njo. O bu ihe doro anya na ochichi ha bu
nke nchigbu na fonfoju akpa. N’agbanyeghi na Chineke ji
akunauba na ngozi di iche wee choo Naijiria mma, aguu ka
na-afio umu ya onu; iheegwu na oke ujo na-eme oge niile;
otuty nne na nna anaghi akwunwuziri umy ha ugwo akwukwo;
ndi ntorobia gara mahadum enweghikwa oru. Ajo onodu di
etu a na-ebute ogbaaghara n’obodo ma na-etinyekwa otutu
umuy Naijiria na mpu di iche iche dika izu ohi, itoro mmadu,
igbufu mmaduy, ikwafu obara mmadu dika mmiri, dgz. O bu
ihe ndi a kpalitere mmuo omenchocha ichoputa uzo di iche
iche agumagu Igbo, o kachasi abu ederede Igbo ga-esi nye
aka n’ibelata ajo onodu a ma weta udo na ezi nchekwa ma
kwalitekwa nkwusiike nke ohaobodo. N’ime nke a, a tulere
abu ederede Igbo di iche iche iji choputa echiche ndi odeeabu
Igbo gbasara onodu ochichi obodo Naijiria nakwa aro na uzo
di iche iche ha tuputara a ga-esi wee belata ajo onodu a, ka e
wee nwee ike kwalite ezi nchekwa na oganiihu obodo Naijiria.

Abstract
After the Nigerian independence in 1960, the expectation of
many of her citizens was that things would be better. But as
time went on, it was observed that things were becoming

worse. Different systems of government emerged. The military
and civilians ruled but situation went forth to be bad. It was
obvious that their governance was bad and characterized with
selfish interest. Notwithstanding that God blessed Nigeria
with many resources, her citizens are still suffering from
hunger; terrible things always happen; many parents could no
longer afford their childrens’ school fees; youths that
graduated from the university are unemployed. This kind of
unhealthy situation brings about social instability and
encourages some Nigerian to engage in different crimes like
robbery, kidnapping, extra judicial killings, and murder of
different kinds, etc. it is against this background that the
researcher hopes to examine different ways the Igbo
literature, especially the Igbo written poetry could help to
control this ugly situation and bring about good security and
also promote social stability. The study analyzed some written
Igbo poems in order to observe the position of some Igbo
poets concerning the situation of governance in Nigeria and
their contributions on how to improve it, so as to promote
good security and progress in Nigeria.

Mkpolite

Agumagu nwere nghota abug. Uzoma Nwadike kowara na
nghota nke mby, bukwa nghota izugbe, bu na agumagu bu ihe
0 bula di n’udi edereede. N’ihi nke a, ihe amumamu ¢ bula
dika som, akukoala, dgz, nwere agumagu nke ya. Nghota nke
abuo agumagu nwere pury iche bu nke kowara ya dika oru
nka nke e sitere na ya wee na-akowaputa ma na-ahu nduy. (80).
N’iga n’ihu, agumagu dika ihe omumu bu oru nka nke e
cheputara echeputa, ma jiri asusu nka chgo ya mma, nke e si

na ya egosiputa ma na-ahu ndu. O nwere ike idi n’udi
ekwurunonu magbu ederede. Agumagu nwere nnukwu
ngalaba ato ndi a: akuko, ejije na abu.

Agumagu Igbo malitere n’oge gboo mgbe ndi Igbo
malitere ndu ha. Udi agumagu e nwere n’oge ahu bu nke
odinala. E deghi udi agumagu a ede; o bu naani ¢onu ka e ji
aguputa ya. O na-esi n’aka ndi nna nna wee fere n’aka ymu
umu ha. Ka oge na-aga, mgbe ndi ocha biara n’ala Igbo, ha
weputara igwe e ji ebiputa akwukwo. O bu oge ahu ka ndi
odee maliteziri deputawa ma biputawakwa ufodu akwukwo
agumagu ederede.

Agbury maobu obodo di iche iche nwere uzo di iche
iche ha si akatg ochichi nchigbu ma na-ebuso akparamagwa
0j0oo di iche iche agha. Ufodu obodo kwenyere n’iji egbe na
mma wee chuo mpu na aruryala na-aga n’oha obodo 0so.
Mana ndi odee, ndi na-eti egwu, ndi na-emeputa ejije, dgz. na-
esite n’oru nka ha were akatg akparamagwa 0joo di iche iche
na-aga n’oha obodo. Ha na-esite n’ory nka ha wee na-arutu
aka n’ihe di iche iche na-eme na gburu- gburu ha dika:
ndorondorg ochichi, agumakwukwo, ahuike, nchekwa, onodu
akunauba, dgz. Mbg ha na-agba bu ka e site n’oru nka ha wee
kwalite udo, nchekwa, nkwusiike na oganiihu obodo.

Nchekwa putara ilekota akunauba magobu ndu anya
nke oma, n’ekweghi ka mkpagbu obula biakwasi ya. E lee
anya ka ihe si kwuru n’obodo Naijjiria taa, a ga-achoputa na e
nweghi ezi nchekwa na ya. Mpu, aruryala na akparamaagwa
0joo di iche iche ndi isi ochichi na ndi a na-achi achi na-
akpa ekweghi na ala ga-adi mma. Imaaty, site n’ihe dika n’afg
2002, ndi otu a na-akpo Boko Haram malitere ibute nnukwu
ogbaaghara n’ala Naijiria. Ha na-akwafuzi gbara yumy mmaduy
ka mmiri. Qzg, n’afo 2012, e gbusiri ufodu umu okorobia
Naijiria na-agu akwukwo na Mahadum Port Harcourt n’uzo
ezighi ezi. Onodu ndi a bu ihe igba anya mmiri nye ymu

Naijiria The ndi a niile na-egosi na e nweghi ezi nchekwa n’ala
Naijiria taa.

Na ngalaba ato agumagu nwere: iduuazi, ejije na aby,
edemede a ga-agbado ukwu n’abu ederede Igbo. N’edemede
a, a hooro ma tulee abu ederede Igbo ano iji gosiputa echiche,
ozi na aro ndi odee ha na-atunye gbasaara ka ihe si kwuru
n’ala Naijiria taa; o kachasi etu o si metuta ikwalite nchekwa
na gganiihu obodo. Abu ndi a hooro gunyere: “Uko n’uju” na
“Aririo” n’Utara Ntj nke ‘Nolue Emenanjo (n.d), “Naijiria bu
enyi mba” n’ Uche bu Afa nke Goddy Onyekaonwu bighariri
n’afo 2003, na “Naijiria” n’lje Uwa nke Nkechinyere
Okediadi biputara n’afg 2003.

Ihe kpatara e ji wee gbado ukwu n’abu bu na abu bu
ngalaba agumagu kacha enye ndi odee ohere puru iche
n’iziputa echiche na mmetytaobi ha gbasara ka ihe si kwuru
n’obodo. N’ikwado nke a, Emmanuel Jenkwe kowara na abu
bu ngalaba agumagu bakariri uru n’ikato maobu ikwatu ndi
ochichi nchigbu (165).

Nnyocha Agumagu

N’ebe a, 0 di mkpa ka e nyetu nkowa gbasara abuy. Otutu ndi
okammuta n’ihe omymu agumagu enyela nkowa di iche iche
gbasara abu. Na nkowa nke ya, C. Ekwealor kowara abu dika
ngalaba agumagu na-ejikari enyookwu (nhurynuuche) na
ndanusoro aru oru. O gara n’ihu kowaa na ihe na-emebe abu
bu nkaasusu e jiri dee ya (26). Nkowa a dabara adaba n’ihi na
a bia n’aby, ndi odee na-ahoro okwu n’uzo o ga-esi wee na-
emetuta oguy na mmuyo mgbe o na-agu ya. Nke a na-egosi na
nkaasusu a na-ewebata n’abu na-adi iche n’udi nkaasusu e ji
eziputa ngalaba agumagu ndi 0z9.

N’echiche nke ya, Nwadike kowara na abu bu orunka
nke e tinyere n’asusu di 0go, hazie n’usoro puru iche, bia
nwee echiche miri emi na mmetuta n’ahu na n’obi (72).
Nkowa a na-egosikwa na nkaasusu e ji ede abu na-apu iche.

Ihe 9zo gbara elu na nkowa a bu na a na-ede abu n’uzo o si
emetuta na mmug. The ndi a di iche na ngalaba agumagu ndi
0Z0.

Nchoputa na-egosi na e nwere ihe ndi mebere abu
Igbo. The ndi ahu dika Asoonye Uba- Mgbemena si rutu ha
aka bu: echiche, asusy, ndanusoro na mmetutaobi (vii). O bu
ihe ano a a kporg aha n’elu jikoro onu mebe abu Igbo. Ya bu,
na abu agaghi ezu oke ma ¢ bury na ihe ang a adighi na ya.
N’edemede abu, ndi odee na-ejikari ikpe akwara ngwaoruy.
Gini bu ikpe? N’echiche ya, Nwadike kowara na ikpe by;

Nkoromoonu nke e sitere n’uzo egwu na amu,

ekwuechezg, akaje, emu, mkpari na oyiri ha ndi

0z0 wee na-akatg moobu na-agba n’anwuy, ajo ihe

na ajo omume na nzuzu. lkpe anaghi eji mba, ogu

na mgba, okwu na uka moobu esemokwu aga.

Mgbe ufodu a na-aputa ihe, kwuo hooha ihe a

choro ikwu, ma mgbe ufodu kwa, a ‘na-ekpu ekete

n’isi gwa eze’ ihe a choro igwa ya (106) .

Ikpe bara nnukwu uru. Dika Nwadike si kowaa,

Ikpe na-aru oru dika ihe e ji agbazi omume
gbagoro agbago ndi mmadu na-eme. E ji ikpe eme
ka ohanaeze guzosie ike n’akparamagwa ha maka
na onye mewechaa ka ¢ soro ya, obodo eree ka
ogiri. Ya by, na ihe ndi na-akpolite ikpe
n’ohaobodo bu ajo akparamagwa ndi mmady na
usoro ihe ufodu na-adabachaghi adaba. Mgbe
obula okpeikpe kpere ikpe, ¢ na-ajalite ohanaaeze
ka ha soro katgo ihe 0joo. O na-eme ka onye
moobu otu na-eme ajo ihe mikpulaa ka ghaobodo
nwee ezumike nke obi (107).

O bu uru ndi a ikpe bara mere na e nwere udi abu Igbo a na-
akpo abu ikpe. O bu udi abu a ka ndi odeaby na-ejikari agba

otutu ihe na-eme n’obodo n’anwu. Ha na-esitekwa na ya were
akatg akparamagwaa 9joo di iche iche ndi mmady, goomenti,
ndi isi ochichi, dgz. na-akpa. Ekwealor kowara abu ikpe dika
udi abu e ji akato ihe 9joo di iche na ndu mmadu maobu
n’etiti ohanaeze. Oru abu ndi a na-abukari ihazi ndu umu
mmadu site n’igba agwa 9joo n’anwu (29). N’echiche nke ya,
Nwadike kowara na, a na-eji abu ikpe akoto ajo ihe dika
omume 0j00: nrafu, aghugho, aruruala, nzuzu, igba asiri, na
ihe ndi 0z9 na-adighi mma umu mmadu na-eme. Oge ufoduy, a
na-esite n’otito katgo ihe 0joo mmady na-eme n’emeghi ka
onye ahu mata kpomkwem na a na-akocha ya. Otutu oge, ndi
egwu na-esite n’egwu ha katgo ihe 9joo na-aga n’obodo (53).
Abu ndi a tulere n’edemede a dabachara n’abu ikpe.

Ozokwa, otutu ndi okammuta n’ihe omumuy agumagu
arutula aka na mmekorita di n’etiti ndi odee abu na ghaobodo
nakwa uru di iche iche agumagu bara n’ikwalite nchekwa na
oganiihu obodo. Nwachukwu —Agbada na Okodo atuleela nka
di iche iche nnukwu odee abu bekee bu Ezenwa -Ohaeto si
wee jiri ufodu abu ikpe ya wee gbaa otutu akparamagwa Qjoo
di iche iche ndi ochichi ala Naijiria na-akpa n’akwukwo abu
ya o kporo I Wan Bi President na If To Say I Bi Soja. (8-9) na
(156-7). N’akwukwo abu ndi a, a ga-asi na Ezenwa-Ohaeto
gbadoro ukwu n’usoro ochichi nchigbu e nwere n’obodo
Naijiria wee dee ha. Ebumnobi ode abu ndi a bu isite n’oru
nka ya wee katgo akparamaagwa 0joo di iche iche ndi isi
ochichi na-akpa ma meghekwa anya otuty mmadu ka ha
choputa ka ihe si kwuru n’ohaobodo. Dika ha si wee tulee abu
a a kporo “If To Say I Bi Soja”, a ga-achgputa na ode abu a ji
ikpe wee katoo mpu na aruryala di iche iche a na-ahutazi
n’etiti ndi soja ala Naijiria. O bu ihe doro anya na goomenti
guzobere ndi soja dika ndi na-ahu maka nchekwa ndu na
akunauba umu mmadu. Mana n’abu a, ode mere ka o doo
ohanaeze anya na ndi soja obodo ya ahapula oru kwesiri ka ha
ruo ma buruzie ndi fonfonju akpa. Nke a by eziokwu maka na

e lee anya n’ihe na-eme n’ala Naijiria taa, 0 bu ihe na-agba
anya mmiri. Otu di iche iche goomenti guzobere ka ha na-
echekwa ndu buzi ndi na-ala ndu n’iyi n’eleghi anya n’azu. O
bu onodu di etu a na-ebute ogbaghara, oke egwu, ala adighi
mma n’obodo.

Mmetuta ndi ode abu na-abukari enyo e ji ahu ufodu
ihe gbasara ndu na ka ihe si kwuru n’ohaobodo (Akporobaro
37-8). Ka o sila di, e nwekwara ndi odee abu na-ede naani ka
ha wee zie ohaobodo ozi di mkpa (33). N’ikwado nke a,
Nonye Obi kwuru na agumagu nwere ikike igbanwe ndu otutu
mmadyu n’obodo (60). O kowakwara na agumagu na-
enyochaputa obodo ma na-akato akparamaagwa 0joo umu
mmadu na-akpa (63).

N’otu aka ahuy, May Okolie kwuru na ¢ bu ihe doro anya na
agumagu ndi isi 0jii na-aga n’ihu na-akuziri ha ihe di iche iche
dika oke na oru diiri ha n’iweghachi uwa ohuu mmadu azu
(143-4)

Ka Emenanjo, Onyekagnwgo na Okediadi Si Ji Abu Ha
Gbaa Ka ihe sikwuru n’Anwu

N’“Uko N’uju”, odeabu a ji nhagideokwu wee ziputa aha abu
a iji gosi na ala adighi mma n’obodo ya. E leghi anya, ode abu
a sitere n’abu wee na-akowa ka ihe si kwuru n’ala Naijiria.
Site n’aha e nyere abu a - uko n’uju, a ga-achoputa na otutu
umu Naijjiria ka no n’ezigbo ihe uko n’agbanyeghi na
akunauba gboro kasaa n’obodo a.

Na nkebi abu nke mbuy, ode abu a sitere n’ajuju nzaraonwe
wee gosiputa mgbagwoju anya o nwere n’ihi ajo onodu
otutu ymu Naijiria no na ya —
Kedu zi ka a ga-esi nody n’anyim
Were aso na-akwo aka?
Kedu kwanu ka a ga-esi nodu n’iyi

Kwere ncha ¢ baa anyi n’anya?

Na nkebi abu a di n’elu, anyim na iyi na-anochite anya
akunayba e nwere n’ala Naijiria. Nezie, onye no n’anyim
ekwesighi iji aso akwo aka. Onye nokwanu n’iyi ekwesighi ka
ncha baa ya anya. Mana ode abu a ji nkebi aby a wee ziputa
na umu Najjiria na-ahyju anya nke ukwu n’agbanyeghi
akunauba di iche iche Chineke ji wee gozie obodo a.

Na nkebi abu nke abuo ode abu si,

Nkenu bi n’ala na-apita mmany

Karia osa bito n’elu

Onye jiri nwayoo tulee ahiri abu abuo, ¢ ga-achgputa na mpu
na aruryala, iri akaazy, ipunara mmadu ihe ya n’ike na ihe aru
di iche iche juru n’ala Naijjiria, maka na o nweghi ka nkenu bi
n’ala ga-esi na-apita mmadu karia ¢sa bito n’elu. Nkenu bu
anumanu na-ebi n’ala, ebe gsa bu anumanu na-ebi nelu osisi.
A bia n’ebe ihe na-aga nke oma, o kwesiri na ¢ bu osa ga na-
apita mmanu karia nkenu n’ihi na ebe obibi ya bu elu osisi, 0
kachasi n’elu osisi nkwy. Mana odeabu a ji onodu nkenu na
0sa a wee na-akowara Qguu ma na-egosi na ala adighi mma
n’obodo a.

E lee anya n’ahiriabu nke iri na isii wee rue na nke iri na
asatg, odee abu a jikwa ajuju nzaraonwe wee gosiputa
mgbagwoju anya o nwere gbasara onodu nchekwa nke obodo
a:

Kooro m ihe kpatara na
Mmadu ga-enwe egbugbere
Ma anwu ana-ama ya n’eze?

N’ahiri abu ndi a, ode ji egbugbere wee nochite anya
nchekwa. Ode abu a na-akowa na e nweghi ezi nchekwa

n’ala Naijiria, maka na o nweghi ka anwu ga-esi na-ama onye
nwere egbugbere onu n’eze. Ebumnobi ode abu a bu ka o
kowaara ymu Naijjiria na e nwere akunauba ga-ezu ilekota
onye obula anya, mana ndi ochichi di n’aka ekweghi ka onye
obula keta oke ruuru ya. Nke a mere na otutu mmadu na-
ahusi anya n’obodo odeabuy.

N’ “Ariri9”, odeabu a ji ikpe, aghugho na aririo wee tunye aro
ihe di iche iche o chere ga-eweta udo, ezi nchekwa, nkwusiike
na oganiihu obodo. Na nkebi abu nke mbu na nke abug, ode
abu ruturu aka n’ihe di iche iche e ji enyere ndu aka:

Ihe ndi mmadu choro

abughi okpokpo bekee na Igbo na-ato ka utu

ihe ndi mmadu choro

bu mmiri a ga-aBly alBly na nri a ga-eri eri

Ihe ndi mmadu choro

abughi ama bekee na-ejikari ube

Ihe ndi mmadu choro

bu ulo ogwu na ulo akwukwo

umu ha n’akwughi ugwo

norokwa ebe ahu nweta ihe ndi isi, na-enwetara
umu ha n’akwughi ugwo.

Ihe diiri osa mma na-adikwuri uze.

(Emenanjo 30)

Site n’ahiri abu ndi a, odee katoro okpokpo bekee na asusu
Igbo na-ato ka utu ndi isi ji arafu ndi ha na-achi, ma riokwa
ndi isi ka ha nye ndi ha na-achi ezigbo mmiri oBuRy, nri, ulo
ogwu na ulo akwukwo umu ha ga-aga n’akwughi ugwo.
N’eziokwu, o bu ihe doro ewu na okuko anya na otutu ndi
ochichi na-eleghara ihe kwesiri ka ha mee anya ma na-achuy
ikuku 9so. Mana ¢ buru na ndi isi na-agba mbo ihu na ha
nyere ndi ha na-achi ihe di iche iche e ji enyere ndy aka dika

odee abu a rutury aka, a ga-ahu na udo ga-adiriri n’obodo.
Onye elu na onye ala ga-ejiko aka onu huy na a kwalitere udo,
ezi nchekwa na oganiihu obodo.

Aririo na aro odeabu a yitere otu aririo ndi ntorobia ala
Naijiria riorio onye isi ala, Dr Ebele Goodluck Jonathan ka ¢
rigooro n’okwa n’afo 2011. Mgbe onye isi ala juru ha ihe ¢
ga-emere ha ka ha wee nye aka kwalite udo, ezi mmekorita,
nchekwa na oganiihu nke obodo Naijiria, ha riorig onye isi ala
ka o nye ha oku ma kwekwa ya nkwa na ¢ buru na o nwee ike
inyenwu ha oku, na ha ga-agba mbo hu na mpuy, aruruala na
akparamaagwa 0joo di iche iche e ji mara ndi ntorobia ga-
abuzi akuko mgbe ochie n’ala Naijiria. O diziiri okeke na
okafo ikowa ma onye isi ala emezuru aririo a ndi ntorobia
riorio ya. Nke a na-egosi na akparamaagwa 0joo di iche iche
ndi isi na-akpa bu ihe kacha ebute ala adighi mma n’obodo.

“Naijiria by enyi mba” odeabu a ji aghugho, otito na
egbeokwu wee katgoo onodu 0joo obodo Naijjiria no na ya. Na
nkebi abu nke mbu, odee abu kowara ka ihe si kwuru n’ala
Naijiria. O gbasoro uzo ikpe wee katoo udi ajo uzo e nwere
n’ala Naijiria.

Na nkebi abu nke abuo, odee ji atumatuokwu a na-
akpo ekwuecheozo wee katgoo onodu enweghi ezi nchekwa,
ime mpu na aryryala na mkpagbu juru ala Naijiria. Site n’ahiri
abu ndi a na-esote, a ga-achoputa na e nweghi ezi nchekwa
n’ala Naijiria:

Naijiria bu Enyimba
Obodo achgghi mmegbu
Lee! Onwu umu akwukwo
Ndi uwe ojii gbagbusiri
Na Soweto
Na-agba ya anya mmiri

N’ihi na a hubeghi

Ihe di otu a na ya.
(Onyekaonwu, 2003)

Onye obula ji nwayo wee guo ahiri abu ndi a di n’elu nke
oma, ga-achgputa na ode abu a ji ha akato ka ihe si kwuru
n’ala Naijjiria. A tury anya na oke na oru ndi uwe ojii
n’obodo obula bu ichekwa ndu na akunauba umu mmadu.
Mana a bia n’ala Naijiria, a ga-achoputa na ufodu ndi uwe
0jii so na ndi na-ala ndu ymu mmadu n’iyi n'uzo ezighi
ezi. Onodu di etu a bu ihe jogburu onwe ya. Odee abu a
mekwara ka a mata na ala Naijiria na obodo Soweto dika
umu ejima n’ebe o metutara ime mpu na aruryala.
Ebumnobi odeabu bu ka o site n’abu a gbaa mpu na
aryryala juru ala Naijiria n’anwu, ka ymu Naijiria soro ya
wee katoo ajo onodu ndi o ziputara n’abu ya ka udo wee di
n’ala Naijiria.

N’“Naijiria”, odeabu a ji ya wee ziputa echiche na mmetuta o
nwere gbasara ala Naijiria. O ji nkebi abu nke mbu na nke
abuo wee kowaa na Chineke ji ngozi puru iche we chgo obodo
Naijiria mma:

Obodo mmanu aRlu

Mmiri ara ehi

na-eru n’ime ya

Akunauyba ka Eke ji chgo gi mma

Ala oma bukwa ugwu nye gi. (Okediadi 2003)

N’ezie, Naijiria bu otu obodo Chineke ji udi ngozi di iche
iche wee cho mma. Mana, n’ihi echekwaghi ngozi ndi a
nke oma, otutu umu Naijiria na-ahysi anya n’ebe ¢ di
ukwu. Ndi ochichi nchigbu ekweghi na ala ga-adi mma,

184



Agumagu Igbo dika Ngwaoru n'ikwalite ezi Nchekwa na Nkwusiike Ohaobodo

dika ode abu a si kwa ariri na nkebi abu nke ato, nke ano
na nke ise:

Ndi ochichi nchigbu
Unu eteela ala anyi unyi n’ihu

Chei! unu bu anwuta
Unu amikpoola umy mmadu gbara

Ndi oke ochicho!

Unu hiwere amuma di iche iche

O bu nke gini?

Inyere ndi ywa na-atu n’onu aka.

Onye ka o rukwaru aka?

N’akpa unuy ka ha bachara

Ndi ochichi nchigbu ndoonu! (Okediadi 20-1)

Odeabu a ji ahiri abu ndi a wee gosiputa na ¢ bu ndi ochichi
nchigbu na-ebute ala adighi mma n’obodo Naijiria. Ebumnobi
ya bu ka a katoo akparamaagwa 0joo di iche iche ndi ochichi
nchigbu na-akpa, ka e wee chuo ha 0so ukwu eru ala; ka udo
na oganiihu wee di n’ala Naijiria. Ezi ndi ochichi bu ndi na-
echekwa ndi ha na-achi nke gma. Mana ode abu a gosiputara
ndi ochichi nchigbu Naijiria ka anwy nta na-amikpo obara ndi
ha na-achi.

A bia n’ala Naijiria taa, ary na-atyzi ime, na-amusa ymu ebe
niile. A maghizi ka a ga-esi kwo onye ukwu wara. Mpu,
aryryala na akparamaagwa 9joo di iche iche juru

elu na ala. E nweghi nchekwa magli. A na-akwafuzi gbara
umu mmadu ka mmiri. N’ezie, a maghi nke a ga-ekwu ghara
ibe ya.

Nchikota, Nchoputa na Aro

Abu niile a tulere n’edemede a ziputara ma rutuchakwa aka ka
ihe si kwury n’obodo Naijjiria taa. Ndi odee abu ndi a sitere
n’uzo ikpe na aghugho wee katgo akparamaagwa 9joo di iche
iche ndi isi ochichi na-akpa, nke na-ebute ogbaaghara, ala
adighi mma, adighi n’otu, enweghi ezi nchekwa na
mmekorita. Ha gara n’ihu rutukwa aka n’uzo di iche iche a ga-
agbaso wee nweta ezi nchekwa na ¢gganiihu n’obodo Naijiria.
Nke a na-egosi na agumagu Igbo, o kachasi abu ederede Igbo
bu nnukwu ngwaoru n’ikwalite ezi nchekwa, mmekorita,
nkwusiike na gganiihu obodo. Ka o sila di, site n’edemede a, a
choputara na ¢ di otutu ozi na aro di nnukwu mkpa ndi ode
abu Igbo na-atynye site n’oru nka ha; ¢ kachasi etu o si metuta
uzo di iche iche a ga-agbaso wee nweta udo, ezi ochichi,
mmekorita n’etiti ndi isi ochichi na ndi a na-achi achi, ezi
nchekwa, nkwusiike na ¢ganithu obodo. N’ihi nke a, ¢ di
nnukwu mkpa ka ndi ochichi na ndi a na-achi achi na-eweputa
ezigbo ohere wee na-agu abu Igbo ndi a iji choputasia ozi na
aro ndi ahu ma gbaa ezi mbo na-etinye ha n’oru. Nke a ga-
enye aka belata mpuy, aruryala na akparamaagwa 0joo di iche
iche juru obodo a ma kwalite ezi mmekorita, udo, ezi
nchekwa, nkwusiike na oganiihu nke obodo Naijjiria.

Nkoli Mercy Nnyigide
Ngalaba The Omumu Igbo, Afrika na Eshia
Mahadum Nnamdi Azikiwe, Oka

nkolimercy @ gmail.com

186



Agumagu Igbo dika Ngwaoru n'ikwalite ezi Nchekwa na Nkwusiike Ohaobodo

Nrutuaka

Akporobara, F. Introduction to Poetry. Ikeja: Princeton, 2008.

Ekwealor, C. Agumagu Ederede Igbo. Nsukka: Paschal
Communications, 2009.

Emenanjo, Nolue. Ed. Utara Nti. Ibadan: Evans Brothers,
1979.

Jenkwe, Emmanuel. “Poetry of Social Advocacy as a Tool for
National Development”. Language and Literature
in a Developing Country. Ed. Anasiudu, B. et al.
Ibadan: Africana — First Publishers, 2007. 165.

Nwachukwu-Agbada, J. “Ezenwa-Ohaeto, The Poet and
National Development: Implications for African
Literature of the Twenty-First Century”. African
Literature and Development in the Twenty-First
Century. Ed. Joy Eyisi et al. Owerri: Living
Flames Resources, 2009. 8-9.

Nwadike, Uzoma. Agumagu QOdinala Igbo (Igbo Oral
Literature). Nimo: Rex Charles & Patrick, 2003.
Ntoala Agumagu. Nigeria: Ifunanya Publishers,

1992.

Obi, Nonyelum. “The Role of Literature in National
Development”.  African Literature and
Development in the Twenty- First Century. Ed. Joy
Eyisi et al. ~ Owerri: Living Flames Resources,
2009. 61-3.

Okediadi, Nkechinyere. [je Uwa. Enugu: Fulladu Publishers,
2003.

Okodo, Ikechukwu. “The Contributions of Ezenwa Ohaeto to
Literature Studies”. African Literature and
Development in the Twenty-First Century. Ed. Joy
Eyisi et al. Owerri: Living Flames Resources,
2009. 156-7.

Okolie, May. “French Language, African Literature: A
Perspective  in  Education  for  National

187



UJAH: Unizik Journal of Arts and Humanities

Development”. Language and Literature in a
Developing Country Ed. Anasiudu, B. et al.
Ibadan: African — First Publishers, 2007. 143-4.
Onyekaonwu, Goddy. Uche Bu Afa. Onitsha: University
Publishing Company, 2003.
Uba — Mgbemena, Asoonye. Echiche. Ibadan: Gold Press,
2012.

188



